
இன்றுவிடியற்காலையில் என்னோடு யாருமில்லை. கிணற்றுள் எட்டிப் பாா்க்கையில் - அது ஒரு பழக்கம் - ஏற்கெனவே பயந்து கொண்டிருந்தபடி தண்ணிர் இறங்கியிருந்தது. தாரைகளின் நலுங்கல் தவிர ஜலம் அமைதி. ஓாிரண்டு பாதாமி இலைகள் மிதந்தன.

ஆழத்தில், என் முகத்தருகே 'சடக்'கென இன்னொரு முகம் தொிந்தது - யாாிது? - முகம் நிமிா்வதற்குள் பிம்பம் மறைந்துவிட்டது. திரும்பிப் பாா்த்தால் முகத்துக்குச் சொந்தக்காரா் காணோம். ஆனால், ஓடின சத்தமும் கேட்கவில்லை. அத்தனை சுருக்க ஓடி இருக்கவும்
முடியாது. 

ஆனால், கொஞ்ச நாட்களாக என்மீது புகார்கள் கிளம்பியிருக்கின்றன. வீட்டில் பேசாததெல்லாம் எனக்குக் கேட்கிறதாம். அதனால் சண்டை போடுகிறேனாம்... கண்ணுக்கெதிரே குத்துக்கல்லாய் நிற்பது தெரியவில்லையாம். ஏதோ கேட்டால் சம்பந்தமில்லாமல் ஏதோ பதில் சொல்கிறேனாம். 'வயசாச்சோன்னோ?' - சமயம் வந்த போதெல்லாம் இடித்துக் காட்டுகிறார்கள்.

பாதாமி மரத்தடியில் பாறாங்கல்வின்மீது உட்காருகிறேன். தலை லேசாய்க் 'கிர்ர்ர்'. உண்மையில் தோன்றிற்றோ? பிம்பம் தோன்றி ஒளிந்துகொண்ட நொடி நேரத்துள் நெஞ்சில் தங்கிவிட்ட அந்த நினைப்பின் ருசி இப்படி உண்டோ? கொடுமை தி சாங் ஆஃப் தி சைரன்ஸ். அம்மா, என்னைக் காப்பாற்று. தலையை இரு கைகளாலும் பிடித்துக்கொள்கிறேன்.

முதலில் அது அவனா? அவளா? அதுவா? என் ஞாபகத்தின் சக்தியை முழு மூச்சில் கூப்பிடுகிறேன். பரட்டை முடியினின்று தப்பின ஓரிரு பிரிகள் என் கன்னத்தில் குறுகுறு?!!? அப்படியானால் அது நிச்சயம் அவள். அவளன்றி வேறாய் வேண்டாம்.

		 இப்பக்கம் கடைசியாக 4 ஏப்பிரல் 2023, 18:18 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

